
Dit is een gedicht van mevr.J.Kuil_Scheve die in 

september 1992 in de krant stond. 

Noordbrouk is mien geboorteploats 

Doar dicht bie de meulen het mien bedje stoan 

Onder Aurora speulde mien jeugd zich of 

Op meulenbaarg kwamen wie bie mekoar, jong en old 

Oomkes was de boas op meulen en postkantoor 

Dij baaide dingen heurden gewoon bie mekoar 

Bertus Pooltje boven op de woagen 

Dij brocht meel noar de boeren 

Onze school ston mooi dicht bie 

Bloemhof was onze meester en juffrouw v.d. Horst 

heurde doar bie 

Winkels waren er toun nog een haile boel 

Haar je honger kon je terecht bie Bulthoes 

Nog meer bakkers woonden er in de riege 

Bie Hulzebos, Bouwman, Woltjer, de Vries, Alting 

en v.Dellen kon je brood kriegen 

Noordbrouksters nuimden ze worrelkoppen 

Mor gruinte kon je er genog kopen 

Bie Bouwman, Meijer en Ruter 

Dij haren gruinte en ook nog slik veur een cent of 

stuver 

Haar je 't licht of radio kapot 

Kling dij zichte dat op 

En stak joen toon deur schoun of stevel 

Ging je noar Boerema of noar 't zuden doar woonde 

schounlapper Drewes 

Mos je schrieven en haarn gain braifpapier meer 

Even over 't dam woonde Jansen en dij haar dat wel 

weer 

Was der aine overleden of geboren, gain nood 

Jansen drokte de koarten, klain en groot 

Verlet om een schurreldouk, 'n schoet of goaren 

Dat kon je bie Hevingo, Hoving en Schipper hoalen 

En grutters waren er nog een haile stok 

Maaier, Stol, v.Eck, Dalebout, Naiwold, Hassing, 

Addens en Muntendam dij is er nog 

En den de slachters Vos en v.d.Loan en v.d.Ark dat 

waren jeuden 

Beste insen, mor ze binnen vergast, dat ken je hoast 

nait leuven 

Pals, Winkel en Medemo, dat waren de s idxen 

Dij konnen wie in ons dorp nait missen 

Pot, Kruijer en Viswat lagen met 't schip in daip 

Elk kocht turf van heur, dat wer 's winters lekker 

hait 

Addens en de Wit, dij haren zwade brand antersiet 

en kooks 

En ook nog van dij mooie gladde aierkool 

Wol je wat planken hebben in joen hoes 

Den ston Prime of de gebroeders Lenten veur 't hoes 

Of een nije vaarfke hier en doar 

Stonnen Dekker, Telkamp, Duuster en Drent veur joe 

kloar 

Haar je durst, of zin in wat pittigs 

Bie Joager, Kruijer, Schroage, Boeremo, Alting of 

Griever 

Kon je joen honger stillen en durst lessen 

Dij haarn in de tapkast hail wat flessen 

Aaier haar vrouw Joager bie 't daip, den kocht je een 

stiege 

Een haalf stuver kosten ze en lagen in de schure in 

een riege 

'n Stelmoaker was er ook nog 

Joager, Reiniger in 't begun heurde dy bie Hof 

En mos je een pakje hebben, noar of van de stad 

Den leek Kaizer, Spieker, v.d.Veen of v.Bruggen dat 

wel wat 

Veurnoars werden de vodden bie nander zocht 

En den waren wie kinder nait te holn 

Den verscheen Berend Hema met zien bakfiets 

Toeters, fluitjes, springtaauw, jo-jo's veur elk wel iets 

't Wir schaaiden wol van katoen en den aan de unster 

En den haandje klappen, doar kin 't nait zunder 

Dokter Wierengo kwam as jong kerel bie ons in dorp 

Dy perbaaide joe beter te moaken en ontdoun van 

joen zurge 

Was joen auto of fiets kapot 

Veur de fiets noar Rottine en auto's Tuun, Korthuus 

en Wolthof 

Burghart en de vraauw dij huilen joen hoar in 't 

model 

Joa dij konnen dat met heur baaide wel 

En haar je joen petro,ie op 

Den goot Maaindert v.d. Molen ze weer vol 

Huusnaaisters waren dunkt mie Jantje Olthoes en 

Aaltje Kroes van Polderloan 

Dij zagen joe groag in een mooi klaid goan 

Klaaimoakers waren der zat 

Jans Kolk, v.d. Veen en Wolf dij muiken de manluu 

zo mor een pak 

Bloumpkes kin je bie ons kriegen 

En ons pa huil de toenen schier 

Forsten en Zwierenga waren de agenten 

Pazen op ons, zummer en winter 

Hoazekamp was het hoofd van de brandweer 

Braaaaand, allemoal in aktie, dat gebeurde wel es een 

keer 

En wol je zundags noar kerk, dat kon ook 

Der stoan twij klaaintjes en een groode 

Edemo dij mot ook nog worden vermeld 

Dij regaairde de gemainte en paasde ook nog op joen 

geld 

'k Haar een hekel om mien spoarbuske te loaten 

lichten 

Achter de toavel zaten in mien ogen olle mannen met 

strenge gezichten 

Reindert Dekker en Munneke waren de postboden 

Wat heb ik voak van de anzichtkoartjes genoten 

Postzegel der even ofwaaiken 

'k Mos toch waiten hou hij haite 

Nou heb ik misschien nog wat vergeten 

Mor dij winkels, joa alles was toun belangriek veur 

het durpsleve  

Aurora de meulen is weg, de trots van Noordbrouk 

En aal de winkels bennen nou zuik 

Ik heb er een huile mooie jeugd had 

En Noordbrouk sloet ik nog altien in mien hart 


